З А П И С Н И К

од триесет и првата седница  на Советот на Општина Богданци

одржана на 31.05.2023 година  
Седницата се одржа во 13.00 часот во  салата на Советот на Општина Богданци.
 На седницата присуствуваа 10 (десет) члена на Советот на Општина Богданци од вкупно 11 (единаесет) и тоа: Љупчо Карапеев, Борис Ванчев, Михаил Тодоров, Стоимир Дронов, Никола Шелдаров, Динко Олумчев, Никола Стратров, Борис Роглев, Елена Шутаровакоја пристигна по усвојување на записникот и Стојанка Ангелковиќ која пристигна по усвојување на дневниот ред. Отсутна беше Марија Нешковска.
Претседателот на Советот откако констатира дека има кворум за работа и одлучување на Советот ја отвори седницата.
Со материјалите бeше доставен и записникот од 30-та седница на Советот. 

Претседателот отвори дискусија  по записникот од 30– та седница. Бидејќи никој не се јави за збор се премина на гласање по записникот. Записникот се усвои со 8 (осум) гласа „За“.  

 Претседателот за работа на седницата го предложи следниот 

ДНЕВЕН РЕД
1. Предлог-Одлука за купување и утврдување  на купопродажна цена за откуп на градежно земјиште од физички лица дел од КП бр. 9913/1 КО Богданци;

2. Предлог-Одлука за купување и утврдување  на купопродажна цена за откуп на градежно земјиште од физички лица дел од КП бр. 9913/2 КО Богданци;

3. Предлог- Одлука за утврдување на месечен надоместок на претседателот и членовите на Управниот одбор на ЈП „Комунална чистота“-Богданци;

4. Предлог- Одлука за утврдување на надоместок на претседателот и членовите на Надзорниот одбор на ЈП „Комунална чистота“-Богданци;

5. Предлог-Одлука за распишување на јавен повик за пријавување на заинтересирани лица за член на управниот одбор на ЈП „Комунална чистота“-Богданци;

6. Предлог-Одлука за распишување на јавен повик за пријавување на заинтересирани лица за член на надзорниот одбор на ЈП „Комунална чистота“-Богданци;

7. Предлог-Одлука за формирање Комисија за селекција по јавен повик за пријавување на заинтересирани лица за членови  на управен и надзорен  одбор на ЈП „Комунална чистота“-Богданци;

8. Разгледување на Одлука за утврдување на цени за услуги и надоместок за користење на инфраструктура на градски гробишта;

9. Разгледување на Одлука за утврдување на цени за услуги и надоместок за користење на инфраструктура на градски гробишта за лица кои не живеат во Општина Богданци;

10. Разгледување на Одлука за измена на одлуката за ценовник за собирање и изнесување на смет;

11. Предлог-Годишен план за вработување на ООУ „Кирил и Методиј“-Стојаково за 2024 година;

12. Предлог-Годишен план за вработување на ООУ „Петар Мусев“-Богданци за 2024 година;

13. Разгледување на допис од МОН во врска со кровот во ООУ „Петар Мусев“-Богданци;

14.  Предлог-Иницијатива за изготвување на физибилити студија за воспоставување на јавно приватно партнерство од областа на енергетиката  (фотоволтаични централи);

15. Предлог-Одлука за давање согласност  за организирање на трка (Legion run) и одобрување на финансиски средства;

16. Советнички прашања.

Претседателот рече дека материјалите по предложениот Дневен ред се доставени со решението за свикување на седницата. 
Претседателот отвори дискусија по предложениот дневен ред.
На седницата пристигна Елена Шутарова.

   Бидејќи никој не се јави за збор се премина на гласање по дневниот ред. Дневниот ред се усвои со 9 (девет) гласа „За“. 
    Се премина на работа по усвоениот дневен ред.

Точка 1. Предлог-Одлука за купување и утврдување  на купопродажна цена за откуп на градежно земјиште од физички лица дел од КП бр. 9913/1 КО Богданци
Претседателот отвори дискусија и најпрво и даде збор на Силвана Данаилова од општинската администрација која ја образложи предложената одлука.

Пристигна советничката Стојанка Ангелковиќ.

Дискусија по оваа точка имаа Стоимир Дронов кој праша дали се работи за површина од улицата или од тротоарот и зашто досега не е реализирано, на што од општинската администрација одговорија дека немало услови досега да се реализира. Никола Стратров рече дека имало многу промени на законот и затоа овие постапки одат побавно. Михаил Тодоров рече дека овие работи не се завршени бидејќи нема урбанистички планови.

Бидејќи никој  друг не се јави за збор се премина на гласање по предложената одлука. Одлуката се донесе со 7 (седум) гласа „За“ и 3 (три) гласа „Воздржан“ (Стоимир Дронов, Љупчо Карапеев и Борис Роглев).

Точка 2. Предлог-Одлука за купување и утврдување  на купопродажна цена за откуп на градежно земјиште од физички лица дел од КП бр. 9913/2 КО Богданци
Претседателот отвори дискусија и најпрво и даде збор на Силвана Данаилова од општинската администрација која ја образложи предложената одлука.

Бидејќи никој не се јави за збор се премина на гласање по предложената одлука. Одлуката се донесе со 7 (седум) гласа „За“ и 3 (три) гласа „Воздржан“ (Стоимир Дронов, Љупчо Карапеев и Борис Роглев).

Точка 3. Предлог- Одлука за утврдување на месечен надоместок на претседателот и членовите на Управниот одбор на ЈП „Комунална чистота“-Богданци
Претседателот отвори дискусија и најпрво и даде збор на Венера Зелева од општинската администрација која ја образложи одлуката за утврдување на месечен надоместок на претседателот и членовите на Управниот одбор на ЈП „Комунална чистота“-Богданци.
За дискусија се јави Никола Шелдаров кој рече дека смета дека е низок утврдениот надоместок. Митко Киров-директор на ЈП „Комунална чистота“-Богданци одговори дека тоа е нивниот предлог и досега надоместокот толку изнесуваа, но доколку советниците  сметаат дека треба да биде друг износ слободно може да утврдат друг износ. Михаил Тодоров смета дека иако е економска криза предлогот е низок. 
Бидејќи никој друг не се јави за збор се премина на гласање по предложената одлука. Одлуката се донесе со 7 (седум) гласа „За“ и 3 (три) гласа „Воздржан“ (Стоимир Дронов, Љупчо Карапеев и Борис Роглев).

Точка 4. Предлог- Одлука за утврдување на надоместок на претседателот и членовите на Надзорниот одбор на ЈП „Комунална чистота“-Богданци
Претседателот отвори дискусија и најпрво и даде збор на Венера Зелева од општинската администрација која ја образложи одлуката за утврдување на надоместок на претседателот и членовите на надзорниот одбор на ЈП „Комунална чистота“-Богданци.

За дискусија се јави Љупчо Карапеев кој праша колку члена се во надзорниот одбор, на што беше одговорено дека се три члена. Михаил Тодоров смета дека  и тие се многу средства. Бидејќи никој друг не се јави за збор се премина на гласање по предложената одлука. Одлуката се донесе со 7 (седум) гласа „За“ и 3 (три) гласа „Воздржан“ (Стоимир Дронов, Љупчо Карапеев и Борис Роглев).

Точка 5. Предлог-Одлука за распишување на јавен повик за пријавување на заинтересирани лица за член на управниот одбор на ЈП „Комунална чистота“-Богданци
Претседателот отвори дискусија и најпрво и даде збор на Венера Зелева од општинската администрација која ја образложи предложената одлука. 
Бидејќи никој не се јави за збор се премина на гласање по предложената одлука. Одлуката се донесе со 10 (десет) гласа „За“. 

Точка 6. Предлог-Одлука за распишување на јавен повик за пријавување на заинтересирани лица за член на надзорниот одбор на ЈП „Комунална чистота“-Богданци
Претседателот отвори дискусија и најпрво и даде збор на Венера Зелева од општинската администрација која ја образложи предложената одлука. 

Бидејќи никој не се јави за збор се премина на гласање по предложената одлука. Одлуката се донесе со 10 (десет) гласа „За“. 

Точка 7. Предлог-Одлука за формирање Комисија за селекција по јавен повик за пријавување на заинтересирани лица за членови  на управен и надзорен  одбор на ЈП „Комунална чистота“-Богданци
Претседателот отвори дискусија и најпрво и даде збор на Венера Зелева од општинската администрација која ја образложи предложената одлука. 

Бидејќи никој не се јави за збор се премина на гласање по предложената одлука. Одлуката се донесе со 10 (десет) гласа „За“. 

Точка 8. Разгледување на Одлука за утврдување на цени за услуги и надоместок за користење на инфраструктура на градски гробишта

Претседателот отвори дискусија и најпрво му даде збор на Митко Киров директор на ЈП „Комунална чистота“-Богданци кој ја образложи предложената одлука. 
За дискусија се јави Борис Роглев кој рече дека потребно е да се достават и претходните цени да се направи споредба. Никола Стратров рече дека некогаш добро е да се има инспекција бидејќи ќе укаже за правилно работење. Михаил Тодоров рече дека порано имало поплаки за одржување на гробиштата и дека треба почесто да се коси тревата.
Бидејќи никој друг не се јави за збор се премина на гласање по предложената одлука. Одлуката за давање согласност на одлуката се донесе со 7 (седум) гласа „За“ и 3 (три) гласа „Воздржан“ (Стоимир Дронов, Љупчо Карапеев и Борис Роглев).

Точка 9. Разгледување на Одлука за утврдување на цени за услуги и надоместок за користење на инфраструктура на градски гробишта за лица кои не живеат во Општина Богданци
Претседателот отвори дискусија и најпрво му даде збор на Митко Киров директор на ЈП „Комунална чистота“-Богданци кој ја образложи предложената одлука. 
За дискусија се јави Михаил Тодоров кој рече дека треба да се поработи и на гробиштата во Стојаково. Директорот рече дека одлука не општината е за каде ќе бидат гробиштата, тие само може доколку им се додели таа надлежност да ги одржуваат . Никола Стратров смета дека овој  со  овој проблем се соочуваат помалите општини каде што се врши погребување на лица кои не живеат во таа општина.

Бидејќи никој друг не се јави за збор се премина на гласање по предложената одлука. Одлуката за давање согласност на одлуката се донесе со 7 (седум) гласа „За“ и 3 (три) гласа „Воздржан“ (Стоимир Дронов, Љупчо Карапеев и Борис Роглев).

Точка 10. Разгледување на Одлука за измена на одлуката за ценовник за собирање и изнесување на смет
Претседателот отвори дискусија и најпрво му даде збор на Митко Киров директор на ЈП „Комунална чистота“-Богданци кој ја образложи предложената одлука. 

За дискусија се јавија Никола Шелдаров кој рече дека не е во ред да се наплаќа по квадратура на имот, бидејќи луѓето го создаваат сметот, а не куќата.  Михаил Тодоров рече дека не се согласува со оваа методологија на пресметка и треба да се направи анализа за двете методологии да се види која е подобра. Тој смета дека треба да се работи и на рециклирањето. Директорот Митко Киров рече дека кој модел и да се избере за некој нема да биде добар, најдобар модел е кога ќе се наплаќа по килограм на смет. Борис Ванчев рече дека ова е резултат и на тоа што овој надоместок не е променет од 1991 година и многу други работи за кои никој нема понесено одговорност, како што е запалувањето на скипот, набавка на машина за бехатон и сл. и затоа нема да ја подржам оваа одлука. Директорот Митко Киров рече дека оваа цената е мала, а се очекува покачување на сметките за електрична енергија и нема да може комуналното претпријатие да ги покрие трошоците и затоа се предлага покачување на надоместокот за собирање и изнесување на смет. Борис Роглев рече дека тие ќе подржале модел за намалување на трошоците. Ристо Туранов, претставник на управниот одбор на комуналното претпријатие рече дека им подели лист со преглед на трошоци и дека само трошоците за електричната енергија и за зголемувањето на платите на вработените ги надминуваат приходите, а тоа се трошоци кои што не зависат од нив и не може да ги намалат. Стоимир Дронов рече дека доколку управниот одбор имаат некоја идеја тие ќе ја поддржат. Елена Шутарова рече дека сите трошоци се покачија и не може овие трошоци да останат исти. Никола Шеледаров рече дека треба да направата пресметки и по двете методологии и потоа да се разгледуваат. Градоначалникот рече дека сите цени растат и мора да се покачат некои услуги, нема да може да се покријат трошоците на претпријатието. Михаил Тодоров даде предлог да се донесе заклучок со кој ќе се задолжи комуналното претпријатие да изработи пресметки и за вториот модел и да се достави до Советот.
Бидејќи немаше други предлози се премина на гласање најпрво за предложената одлука од страна на ЈП „Комунална чистота“-Богданци. Не се даде согласност на одлуката бидејќи советниците се изјаснија со 5 (пет) гласа „За“ и 5 (пет) гласа „Воздржан“ (Стоимир Дронов, Љупчо Карапеев, Борис Роглев, Борис Ванчев и Михаил Тодоров). Потоа се премина на гласање по предлогот на Михаил Тодоров. Предлогот не се усвои бидејќи советниците се изјаснија со 3 (три) гласа „За“ ( Михаил Тодоров, Борис Ванчев и Никола Шелдаров), 2 (два) гласа „Против“ (Елена Шутарова и Никола Стратров) и 5 (пет) гласа „Воздржан“.
Точка 11. Предлог-Годишен план за вработување на ООУ „Кирил и Методиј“-Стојаково за 2024 година

Претседателот отвори дискусија и најпрво и даде збор на Венера Зелева од општинската администрација која го образложи предложениот план за вработување на ООУ „Кирил и Методиј“-Стојаково. 

Бидејќи никој не се јави за збор се премина на гласање по предложениот план. Согласност на планот за вработување се даде со 9 (девет) гласа „За“. Љупчо Карапеев беше изземен од гласање бидејќи е вработен во институцијата. 

Точка 12. Предлог-Годишен план за вработување на ООУ „Петар Мусев“-Богданци за 2024 година
Претседателот отвори дискусија и најпрво и даде збор на Венера Зелева од општинската администрација која го образложи предложениот план за вработување на ООУ „Петар Мусев“-Богданци. 

Бидејќи никој не се јави за збор се премина на гласање по предложениот план. Согласност на планот за вработување се даде со 10 (десет) гласа „За“. 

Точка 13. Разгледување на допис од МОН во врска со кровот во ООУ „Петар Мусев“-Богданци
Претседателот рече дека материјалите по оваа точка беа доставени на претходната седница и советниците може да дискутираат по истите.
Дискусија по оваа точка имаа Стоимир Дронов кој побара да се произнесе Градоначалникот. Градоначалникот рече дека започната е судска постапка и наложено е да се поправи штетата од страна на изведувачите. Ние не можевме да реагираме со интервенција бидејќи немаше да се важи рокот на гаранцијата за изведба, но сега е започната судска постапка и очекуваме да се интервенира во првата прилика, да завршат дождовите. Михаил Тодоров рече дека сека најверојатно нема да има потреба општината да покрива трошоци. Борис Роглев праша дали ќе се заврши до септември, на што Градоначалникот рече дека се очекува да се изврши поправката во поволни временски услови.

Точка 14. Предлог-Иницијатива за изготвување на физибилити студија за воспоставување на јавно приватно партнерство од областа на енергетиката  (фотоволтаични централи)

Претседателот отвори дискусија и најпрво му даде збор на Градоначалникот кој даде образложение по предложената одлука.
Дискусија по оваа точка имаа Љупчо Карапеев кој рече дека добро е да се направи физибилити студија, но не се за воспоставување на јавно приватно партнерство, да биде јавно претпријатие на општината. Михаил Тодоров исто така рече дека треба да се разгледа можноста сами општината да има такво претпријатие. Градоначалникот рече дека студијата ќе покаже дали е исплатливо јавното приватно партнерство, и зошто веднаш имаат одбивност од тоа, може ќе покаже дека е многу поисплатливо.
Бидејќи немаше други за дискусија се премина на гласање по предлог иницијативата. Заклучок за усвојување на иницијативата беше донесен со 6 (шест) гласа „За“ и 3 (три) гласа „Воздржан“(Стоимир Дронов, Љупчо Карапеев и Борис Роглев). Елена Шутарова не беше присутна во моментот на гласање. 

Точка 15. Предлог-Одлука за давање согласност  за организирање на трка (Legion run) и одобрување на финансиски средства
Претседателот отвори дискусија и најпрво му даде збор на Градоначалникот кој даде образложение по предложената одлука.

Дискусија по оваа точка имаа Љупчо Карапеев кој рече дека немаат против одржување на ваков настан но многу средства се бара да се одвои од општината, да се достави план што се планира да се реализира. Михаил Тодор праша од каде се планира да се предвидат тие средства, на што Градоначалникот рече дека со ребаланс ќе се обезбедат доколку се усвои одлуката. Борис Ванчев рече дека добра е замислата, но многу се средствата кои се бараат од општината. Никола Стратров рече дека се работи за голем настан од меѓународен карактер.  Градоначалникот рече дека не мора да се одбиваат нека се дозволи локацијата, а средства не мора да се предвидат. Претседателот рече дека одлуката ќе претрпи измени и ќе се отфрли делот за финансиските средства.
Бидејќи немаше други за дискусија и други предлози се премина на гласање по одлуката со предложените измени. Одлуката се донесе со 10 (десет) гласа „За“.
Точка 16. Советнички прашања

Претседателот рече дека Градоначалникот е присутен на седницата и советниците имаат право на две прашања на кои ќе добијат одговор.

Никола Шелдаров праша за партерното уредување на домот на културата во Стојаково кога се планира да се доврши делот кој не е завршен. Градоначалникот рече дека нема конкретна информација, ќе провери до каде е постапката.
Михаил Тодоров праша кога ќе се заврши со обиколницата дали ќе се започне со уредувањето околу реката Луда Мара и кога ќе се кастри вегетација на локалните патишта.

Градоначалникот рече дека обиколницата се планира да се заврши до крај на јуни, за уредувањето околу реката Луда Мара ќе видиме дали ќе се реализира. Во врска со вегетацијата на локалните патишта рече дека е извршено кастрењето.
Со тоа беше исцрпен дневниот ред  и претседателот ја затвори седницата.
Бр. 08 -837/1     

     
                                                     Претседател 

31.05.2023 год.

        

  
           на Советот на Општина Богданци

Богданци





                            Борис Ванчев

